
Romafo 6:23 Bɔne tua ne ho ka a ɛyɛ owu. Na Onyankopɔn akyɛde a ɔde ma kwa
no yɛ nkwa a enni awiei a, ɛnam so ma mo ne Kristo Yesu a ɔyɛ yɛn Awurade
no yɛ baako no.

Romafo  8:2 Na honhom mu mmara a ɛma me nkwa na ɛma me ne Kristo yɛ
baako no agye me afi bɔne ne owu mmara mu.

2 Timoteo 1:10 nanso mprempren, wɔnam Agyenkwa Kristo Yesu no ba a ɔbɛba
so ada no adi akyerɛ yɛn. Watwa owu tumi so nam Asɛmpa no so ama yɛahu
nkwa a enni awiei.

Hosea 13:14 Megye wɔn mafi asaman nsam anaa? mɛpon wɔn owu mu anaa?
Owu, ɛhe na nwowɔe wɔ? Asaman, ɛhe na wo sɛe wɔ? Ahonu ahintaw afi m'ani
so.

Nnwom 9:13 O Awurade, hu me mmɔbɔ. Hwɛ amane a m’atamfo ma mihu. Gye
me fi owu mu, O Awurade,

Hesekiel 37:12,13 Enti hyɛ nkɔm na ka kyerɛ wɔn sɛ: Sɛ Awurade Nyankopɔn se
ni: Hw merebuebue mo adamoa ano mafa mo, me man, afi mo adamoa mu, na
mede mo akɔ Israel asase so, 13 na moahu sɛ mene Awurade, sɛ Mebuebue
mo adamoa ano, me man, na mama moafi mo adamoa mu aba.

Mateo 27:52 Adamoa so buebuei, maa atreneefo a wɔawuwu nyannyanee.
Genesis 2:7 Na Awurade Nyankopɔn de fam dote nwenee onipa, na ohuw nkwa

home guu ne hwene mu, na onipa yee okra teasefo. Genesis 6:17; 7:15; 7:22 
Asomafo 17:25 Saa ara nso na biribiara a nnipa nam wɔn dwumadi so de bɛma

no no nso ho nhia no, efisɛ, ɔno na ɔma nnipa nkwa ne biribiara a ehia wɔn.
(Yiob 12:10)

Yohane Adiyisɛm 13:15 Wɔmaa aboa a ɔto so abien no kwan ma ɔhomee nkwa
guu aboa a odi kan ohoni no mu, sɛnea ɛbɛyɛ a ohoni no betumi akasa, na
wakum obiara a ɔnsom no no.

Yohane 10:10 Owifo ba a, obewia anaasɛ obedi awu anaasɛ ɔbɛsɛe ade. Me de,
maba sɛnea ɛbɛyɛ a mubenya nkwa a ɛho nni asɛm biara.

Yesaia 28:15 Na moka sɛ: Yɛne owu apam, na yɛne asaman adi kasasie; mpire a
ɛhwe yra so no, sɛ ɛretwam a, ɛrenka yɛn; efisɛ yɛde atoro ayɛ yɛn guankɔbea,
na yɛde nnaadaa akata yɛn so.

Yesaia 28:18 na mo ne owu apam no so bɛpopa, na mo ne asaman kasasie no
rennyina mpire a ɛhwe tra so no, sɛ ɛretwam a, ebetiatia mo so;

Yesaia  5:24  Enti,  sɛ  ogyaframa  hyew  sakran  na  ogya  framfram  hyew  wura
guanguan no, saa ara nso na wɔn ntini bɛporɔw, na wɔn nhwiren betu akɔ sɛ
otutuw,  efisɛ wɔapa asafo Awurade mmara, na wɔatew Israel kronkronni no
asɛm ahi.

Yoel 1:12 Obobe akisa, na borɔdɔma atwaa m, atea aba, abɛ nso ne akutuguaa;
petee mu nnua nyinaa akisa, ampa, anika atu afi nnipa mma mu.

Hosea 13:15 Na ɔbɛsow aba ne nuanom mu. Apuei ahum betu, Awurade mframa



fi sare so bɛbɔ, na n'asubura mu ayow, na ne nsuaniwa to atwa; ɔno na ɔbɛfom
adekoradan mu mfɛfɛwade nyinaa.

Yohane Adiyisɛm 22:1 Ɔbɔfo no kyerɛɛ me nkwa asubɔnten a ani tew kronnyenn
sɛ ahwehwɛ a efi Onyankopɔn ne Oguammaa no ahengua so a,

Yohane 4:10 Yesu buaa no se, “Sɛ wunim akyɛde a Onyankopɔn de ma onipa ne
onipa ko a ɔresrɛ wo nsu yi a, anka wobɛsrɛ no na wama wo nkwa nsu.”

Yohane 4:14 nanso nea ɔbɛnom nsu a mede bɛma no no, osukɔm renne no bio
da. Nsu a mede bɛma no no, bɛyɛ sɛ asuti a ɛrenwow da wɔ ne mu na ɛbɛma
no nkwa a ɛrensa da.”

Hesekiel  13:17-23 Na wo, onipa ba, yi  w'ani saa wo man mmabea a wofi wɔn
komam hyehyɛ nkɔm no, na hyɛ wɔn ho nkɔm sɛ: 18 Sɛ Awurade Nyankopɔn
se ni:  Múnnue, mo mmea a mopompam nkataho ma nsa akwaa nyinaa na
mopam nnukuu ma ti horow nyinaa sɛ mode reyi akra. So muyime man akra,
na mo ankasa mo kra de, mugye no nkwa? 19 Na muhura me ho, me man mu,
atoko nsa amaama ne abodoo afono ma bi nti, sɛ mode atoro a mudi kyerɛ me
man a wotie atoro no rekum akra a enni kum, na moregye akra a ɛnsɛ nkwa no
akwa. 20 Ɛno nti, sɛ Awurade Nyankopɔn se ni: Hwɛ me ne mo nkabrɛ a mode
reyi akra sɛ nnomaa no anya, na mɛtetew afi mo basa ho na magyaa akra no,
akra a muyi wɔn no, ama wɔatu akɔ sɛ mmomaa. 21 Na mɛtetew mo nnukuu,
na mayi me man afi mo nsam, na wɔantra mo nsam sɛ ahayɔde bio, na moahu
sɛ mene Awurade.  22 Esiane sɛ mode atoro ma ɔtreneeni a me de, menhyɛɛ
no awerɛhow no koma tutu,  na mohyɛ  ɔbɔnefo nsam den,  sɛnea ɛbɛyɛ  na
wansan amfi ne kwammɔne so na wannya nkwa nti, 23 morenhu annisoade
huhuw bio, na nkɔm nso morenhyɛ bio; na meyi  me man afi  mo nsam, na
moahu sɛ mene Awurade.

Mmbeusɛm - Akyerɛɛ 13:14 Onyansafo kyerɛ yɛ nkwa asuti, sɛ wɔde befi owu afiri
mu.

Mmbeusɛm - Akyerɛɛ 14:27 Awurade suro yɛ nkwa nsuti, na wɔde fi owu afiri mu.
Yeremia 21:8 Na ɔman yi nso, ka kyerɛ wɔn sɛ: Sɛ Awurade se ni: Hwɛ, mede

nkwa kwan ne owu kwan meregu mo anim,
Nnwom 16:10 Efisɛ, wobɔ me ho ban fi owu tumi ase, na worennyaa nea wodɔ no

mma ɔnkɔ asaman.
Nnwom 23:4 Sɛ menam owu sum kabii mu mpo a, minsuro, Awurade, efisɛ, wo ne

me na ɛwɔ hɔ. W’abaa ne wo poma na ɛkyerɛ me kwan.
Nnwom 30:3  yii  me fii  damoa no mu.  Na anka meresian akɔ ase pɛɛ,  nanso

wosan maa me nkwa. (Yiob 33:22)
Nnwom 49:15 Nanso Onyankopɔn begye me. Obegye me afi owu tumi ase.
Nnwom 56:13 efisɛ, woagye me afi owu ne nkogu mu. Enti menam Onyankopɔn

anim wɔ hann a ɛhyerɛn wɔ ateasefo so no mu.
Nnwom 68:20 Yɛn Nyankopɔn yɛ Onyankopɔn a ogye nkwa. Ɔyɛ Awurade, yɛn

Awurade a ogye yɛn fi owu mu.
Nnwom 89:48 Hena na ɔbɛtena ase a ɔrenwu da? Ɛbɛyɛ dɛn na ɔdasani atew ne

ho afi damoa ho?
Nnwom 102:19,20 Awurade hwɛɛ fam fi ne kronkronbea wɔ soro hɔ; ɔhwɛ fi soro



besii asase so. 20 Ɔtee ɔpene a nneduafo pene na ɔma wogyaa wɔn a wɔabu
wɔn kumfɔ no.

Nnwom 116:3,8 Owu hama kyekyeree me na damoa ho ahometew twiw bɛn me.
Ɛma mebɔɔ hu.  8 Awurade gyee me fii owu mu; otwaa me nusu so na wamma
manni nkogu.

Mmbeusɛm - Akyerɛɛ 10:2 Ɔbɔnefo akorade nyɛ mfaso bi, na trenee gye onipa fi
owu mu.

Mateo 15:4 Ebi ne sɛ, Onyankopɔn mmara no ka se, ‘Di w’agya ne wo na ni;’ na
baako nso ne sɛ, ‘Obiara a ɔbɛka asɛmmɔne afa n’awofo ho no, ɛsɛ sɛ wokum
no.’

Yesaia 26:19 W'awufo benya nkwa, m'afunu bɛsɔre; munnyan nto ahurusi dwom,
mo a mote mfutuma mu,na wo bosu yɛ hann bosu, na asase beyi asamanfo
agu.

Yohane 5:28,29 Mommma saa asɛm yi nnyɛ mo nwonwa, efisɛ, bere bi reba a
awufo a wɔwɔ wɔn damoa mu mpo bɛte me nne, 29 na wɔasɔresɔre. Wɔn a
wɔayɛ papa no benyan atena nkwa mu na wɔn a wɔayɛ bɔne no nso, wɔabu
wɔn fɔ.

Yohane 10:28 Mema wɔn nkwa a enni awiei a wɔrenwu da, na obi rentumi nnye
wɔn mfi me nsam.

Yohane 11:43,44 Ɔkaa eyi  wiei  no,  ɔteɛɛm dennen se,  “Lasaro,  sɔre  bra!”  44
Lasaro sɔre bae a ntama a wɔde kyekyeree ne nsa ne ne nan ne n’anim no da
so kyekyere no. Yesu ka kyerɛɛ wɔn se, “Monsan ne ho ntama no na ɔnkɔ.”

Yohane 12:17 Nnipa a na wɔwɔ hɔ a wɔhui sɛ Yesu nyanee Lasaro fii awufo mu
no kaa asɛm a esii no kyerɛɛ afoforo.

Yohane 17:2 Womaa no nnipa nyinaa so tumi sɛnea ɛbɛyɛ a ɔbɛma wɔn a wode
wɔn maa no no nkwa a enni awiei.

1 Korintofo I 15:19-26 Na sɛ yɛn anidaso wɔ Kristo mu no ye ma saa asetena yi
nko ara a, ɛnne na yɛyɛ mmɔbɔ sen obiara a ɔwɔ wiase ha. 20 Nanso nokware
a ɛwom ne sɛ, wɔama Kristo asɔre afi awufo mu de ahyɛ mu den sɛ wɔn a
wɔada wɔ owu mu no wɔbɛma wɔasɔresɔre. 21 Na sɛnea owu nam onipa so
bae no, saa ara nso na owusɔre nam onipa so ba. 22 Na sɛnea nnipa nyinaa
ne Adam wɔ twaka nti wowui no, saa ara nso na esiane twaka a wɔne Kristo
wɔ no nti, wɔbɛma wɔasɔre afi awufo mu. 23 Nanso ebiara bɛyɛ nnidiso nnidiso
a Kristo na obedi kan, na wɔn a Kristo ba mu, wɔyɛ ne de no, adi hɔ. 24 Afei
awiei no bɛba. Kristo bedi ahonhom mu atumfo, mpanyimfo, ne tumidifo so na
ɔde Onyankopɔn Ahenni no ama Onyankopɔn a ɔyɛ Agya no. 25 Efisɛ, ɛsɛ sɛ
Kristo di hene kosi sɛ Onyankopɔn bedi n’atamfo nyinaa so na ɔde wɔn ahyɛ
ne nan ase. 26 Ɔtamfo a otwa to a obedi ne so ne owu. 

2 Korintofo II 1:9,10 Yɛtee nka sɛ wɔabu yɛn kumfɔ. Saa asɛm yi sii sɛnea ɛbɛyɛ a
yɛremfa yɛn ho nto yɛn ankasa so na mmom, yɛde yɛn ho bɛto Onyankopɔn a
ɔma awufo sɔre no so. 10 Wayi yɛn afi saa owu amanehunu yi mu na obegye
yɛn. Ɔno na yɛde yɛn ani ato no so sɛ, sɛ mokɔ so bɔ mpae ma yɛn a,

2  Korintofo II  3:6 Ɔno na ɛnam ne so nti  yetumi som apam foforo no a ɛnyɛ
mmara a wɔakyerɛw na mmom Honhom. Mmara a wɔkyerɛw no de owu brɛ



yɛn nanso Honhom no ma yɛn nkwa.
Kolosefo 1:21,22 Bere bi a atwam no, esiane sɛ na moyɛ bɔne na modwene bɔne

ho nti, na mo ne Onyankopɔn ntam kwan ware a na moyɛ n’atamfo nso. 22
Nanso ɛnam ne Ba no wu so nti, Onyankopɔn afa mo nnamfo sɛnea ɛbɛyɛ a
mobɛyɛ kronn a bɔne biara nni mo ho wɔ n’anim.

Hebrifo 2:9 Nanso yehu Yesu! Mmere tiaa bi  wɔbɔɔ no hyɛɛ abɔfo ase sɛnea
ɛbɛyɛ a ɛnam Onyankopɔn ahummɔbɔ nti,  ɛsɛ sɛ owu ma nnipa nyinaa no.
Yehu no sɛ esiane owu a owui no nti, wɔahyɛ no anuonyam.

Hebrifo 2:14,15 Esiane sɛ mma no wɔ honam ne mogya nti, Yesu nso bae onipa
tebea mu sɛnea ɛbɛyɛ a ɔnam ne wu no so bɛsɛe ɔbonsam a okita owu tumi no
ahoɔden. 15 Na ɔnam so agye wɔn a esiane sɛ wosuro owu nti, wɔn asetena
mu nyinaa, wɔayɛ nkoa no.

Hebrifo 11:5 Gyidi a na Henok wɔ nti, wɔfaa no kɔe a wanhu owu. Obiara anhu
no,  efisɛ,  Onyankopɔn na ɔfaa no.  Kyerɛwsɛm no ka se ansa na wɔrebɛfa
Henok akɔ no, na wasɔ Onyankopɔn ani.

1 Petro 3:18 Efisɛ, Kristo no ankasa wu maa mo. Owuu pɛn koro maa mo bɔne ne
onipa trenee ne onipa bɔne sɛnea ɛbɛma moatumi akɔ Onyankopɔn nkyɛn.
Wokum no honam mu, nanso ɔsɔree honhom mu,

2 Petro 1:3 Sɛnea munim no yiye no, ɔnam ne tumi so bɛma mo biribiara a ɛho
hia ma asetena pa no. Na ɔma yɛn n’anuonyam ne nnepa a ɔwɔ no mpo bi.

2 Petro 2:1,3 Atoro adiyifo kɔɔ tetefo no mu, na saa ara nso na atoro adiyifo bɛba
mo mu ara ne no. Wɔbɛkyerɛ nkyerɛkyerɛ bɔne a nokware nni mu na wɔapa
Owura a ogyee wɔn no, na ɛnam so ama ɔsɛe aba wɔn so prɛko pɛ. 3 Saa
atoro adiyifo yi nam wɔn sikanibere so bɛto anansesɛm akyerɛ mo de apɛ mo
ho mfaso.Wɔn temmufo siesiee ne ho akyɛ na saa ara nso na wɔn sɛefo no
nso asɔre agyina.

1 Yohane 3:14 Yenim sɛ yɛafi owu mu aba nkwa mu. Yenim saa, efisɛ, yɛdɔ yɛn
nuanom.

1 Yohane 5:11 Eyi ne adanse no: Onyankopɔn ama yɛn nkwa a enni awiei; na saa
nkwa no wɔ ne Ba no mu.

Yohane  Adiyisɛm 21:6  Na  ɔkɔɔ  so  kae  se,  “Wɔawie!  Me  ne  Alfa  ne  Omega,
mfitiase ne awiei no. Obiara a sukɔm de no no, mɛma no nsu a efi nkwa asuti
mu anom kwa.

Yiob 5:2; 33:4; 34:22

